
ESENTZIONE DAE SU 
PAGAMENTU DE SU TICKET 
CUNFORMA A SU RÈDDITU 

(DM 11 de nadale 2009) 
 
 

RÈGULAS NOAS PRO TÈNNERE 
S’ESENTZIONE DAE  SU PAGAMENTU 

DE SU TICKET 
 

Dae su primu de abrile de su 
2011 sunt mudadas sas règulas 
pro s’esentzione dae su 
pagamentu de su ticket, chi 
podet èssere provada dae su 
dotore de famìlia, dae su 
pediatra o dae un'àteru 
ispetzialista de su Servìtziu 
Sanitàriu Regionale ebbia, 
cando òrdinant vìsitas o 
esàmines ispetzialìsticos. 
 
 
 

ITE CAMBIAT 
 
Dae su primu de maju de su 
2011 ant a èssere atzetadas 
solu decraratziones fatas 
cunforme a sas modalidades 
noas de esentzione pro 
rèdditu. 
Sos tzitadinos chi nde tenent 
deretu, duncas, non dd'ant a 
pòdere provare prus cun 
un'autotzertificatzione o 
ponende una firma in sa 
ritzeta cando faghent una 
prenotatzione. 
 
 
 

 
 
 
 
 
 
 

COMENTE TÈNNERE S’ESENTZIONE 
 
Cando su dotore faghet sa 
prescritzione, su tzitadinu 
ddi podet preguntare de nche 
pònnere su còdighe de 
esentzione in sa ritzeta. 
In antis su dotore averiguat 
chi sa pessone siat in 
s'elencu de sos esentes pro 
rèdditu, fatu dae s'Agentzia 
de sas Intradas, a pustis 



marcat in sa ritzeta su deretu 
a s’esentzione. 
 
Chie no est in s'elencu de 
s'Agentzia de sas Intradas ma 
pensat de tènnere sos 
rechisidos pro bi èssere, 
devet andare a s'ufìtziu 
distretuale de s'Azienda 
Sanitària de apartenèntzia e 
pedire unu tzertificadu 
nominativu de esentzione pro 
rèdditu. 
 
 

INTREGU DE SU TZERTIFICADU 
 
Sos tzertificados nominativos 
de esentzione pro rèdditu sunt 
fatos dae sos ufìtzios 
distretuales de s'Azienda 
sanitària de apartenèntzia.  
Su deretu a s’esentzione est 
reconnotu cunforme a su 
rèdditu de s'annu in antis.  
Sas autotzertificatziones 
presentadas a s'Azienda 
sanitària in su 2013 faghent, 
duncas, referimentu a su 
rèdditu de su 2012.  
 
Benint controlladas totus sas 

autotzertificatziones 
presentadas. 

 
 
 

 
 

VALIDIDADE DE SU TZERTIFICADU 
 
Sos  tzertificados nominativos 
sunt bàlidos finas a su 31 de 
martzu de s'annu a pustis, 
semper dende aficu a sas 
informatziones chi pertocant 
sa dispensa pro rèdditu chi su 
sistema «Tessera Sanitària» 
ponet a disponimentu e segundu 
sas modalidades inditadas in 
su decretu. 
 
FAGHE ATENTZIONE: si in antis 
de s'iscadèntzia de su 
tzertificadu non bi sunt prus 
sos rechisidos pro su deretu a 
s’esentzione, su documentu no 
est prus bàlidu e su tzitadinu 
non ddu devet impreare prus e 
ddu devet fàghere ischire a 
s'Azienda Sanitària de 
apartenèntzia. 
 
 
 

CHIE TENET DERETU A 
S’ESENTZIONE PRO RÈDDITU 

 
•  tzitadinos prus piticos de 
6 annos o prus mannos de 65 
annos, chi benint dae una 
famìlia cun unu rèdditu 
cumplessivu chi non siat prus 

artu de 36.151,98 euro 
(còdighe E01) 
•  Zente sena traballu e 
familiares a càrrigu chi 
benint dae una famìlia cun unu 
rèdditu cumplessivu prus bassu 
de € 8.263,31 chi podet èssere 
artziadu finas a 11.362,05 si 
su maridu o muzere sunt a 
càrrigu e de àteros 516,46 € 
pro onni fizu a càrrigu 
(còdiche E2); 
• Titulares de assegnu 
sotziale (sa chi fiat 
tzerriada pentzione) e sos 
familiares a càrrigu (còdighe 
E03); 
• Chie leat su mìnimu de sa 
pentzione e tenet prus de 60 
annos e familiares a càrrigu, 
si su rèdditu de sa famìlia no 
arribat a 8.263,31 ; custu 
tantu podet arribare finas a 
11.362,0505 si su maridu o 
muzere sunt a càrrigu e 
artziadu de àteros 516,46 € 
pro onni fizu a càrrigu 
(còdiche E4); 
 



 
 
 

Pro nd’ischire de prus, 
preguntare a s’Azienda 

Sanitària o intrare in su situ 
www.sardegnasalute.it  


